
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	N 01/8-3/20048-2021

	Համաձայն Նախարարության կողմից ներկայացված հայտի և, հաշվի առնելով ոլորտային առաջնահերթությունները ՀՀ 2021 թվականի պետական բյուջեով 1168 ծրագրի «11004 Երաժշտական, պարային, համերգային կազմակերպությունների գործունեության ապահովում և համերգային ծրագրերի իրականացում» միջոցառման շրջանակներում ՊՈԱԿ-ի համար նախատեսվել է 894,696.3 հազ. դրամ: 

Բացի այդ, վերը նշված ծրագրի «11005 Մշակութային միջոցառումների իրականացում» միջոցառման շրջանակներում նախատեսված է 200,000.0 հազ. դրամ՝ երաժշտական ստեղծագործական ծրագրերի և նախագծերի, միջազգային երաժշտական նախագծերին կոլեկտիվների մասնակցության համար:
«Հայաստանի Հանրապետության բյուջետային համակարգի մասին» ՀՀ օրենքի 8-րդ հոդվածի համաձայն բյուջետային համակարգի հիմքում դրվող սկզբունքներից են՝ 

 -բյուջետային միջոցների օգտագործման արդյունավետության սկզբունքը, որը նշանակում է, որ բյուջեների կազմման և կատարման ժամանակ պետք է ելնել նախատեսված արդյունքի բյուջետային միջոցների նվազագույն ծավալի օգտագործմամբ կամ բյուջեով նախատեսված միջոցների ծավալով լավագույն արդյունքի հասնելու անհրաժեշտությունից,

-բյուջետային միջոցների հասցեագրվածության և նպատակայնության սկզբունքը, որը նշանակում է, որ բյուջետային միջոցներն օրենսդրությանը համապատասխան հատկացվում են կոնկրետ ստացողներին` ֆինանսավորման հստակ նպատակների նշվածությամբ:
Բյուջետային միջոցների հատկացման ժամանակ օրենսդրության շրջանակներից դուրս ցանկացած գործողություն, որը հանգեցնում է բյուջեով նախատեսված միջոցների հասցեագրվածության խախտմանը կամ այդ միջոցների ուղղմանը բյուջեով չնախատեսված նպատակներին, որակվում է որպես օրենսդրության խախտում:
Ելնելով վերոհիշյալից, և, հաշվի առնելով ՀՀ կառավարության 2020 թվականի դեկտեմբերի 30-ի N2215-Ն որոշման 4-րդ կետի 3-րդ ենթակետով ՀՀ հանրային իշխանության և տարածքային կառավարման մարմինների ղեկավարներին տրված հանձնարարականը՝ սահմանել խիստ հսկողություն ենթակա հիմնարկների կողմից իրականացվող ծախսերի նկատմամբ, կանխել և թույլ չտալ հաստատված նախահաշիվների առանձին ծախսային հոդվածների նկատմամբ փաստացի ծախսերի գերազանցում, գտնում ենք ոչ նպատակահարմար ՊՈԱԿ-ի կողմից կրեդիտորական պարտքերի առաջացումը և պետության կողմից վերջիններիս մարումը, ուստի՝ հիմք ընդունելով 18.11.2021թ. ՀՀ կառավարության N58 նիստի արձանագրությամբ ՀՀ վարչապետի կողմից տրված հանձնարարականը, առաջարկում ենք քննարկել Նախագծով ներկայացված նվազեցվող գումարը ՀՀ պետական բյուջե վերադարձնելու վերաբերյալ հարցը:   

	                Չի ընդունվել 


